
 Бир бар экен, бир ёкъ экен, бир
заманлары орманда учь аюв яшай экен.
Балабан БабаАюв, орта бойлю Ана Аюв ,
бир де кичкине Бала Аювчыкъ.



 Олар орманда эки къатлы бир эвде яшайлар. Эвде учь скемле бар. Балабан
скемле Баба Аювнынъ скемлеси, орта буюкликте - Ана Аювнынъ скемлеси ,
энъ уфагъы  исе Аювчыкънынъ скемлеси.



Экинджи къаттаки одада учь ятакъ бар. Буюк ятакъ Баба Аювнынъ
ятагъы, орта буюкликте  - Ана Аювнынъ, энъ уфагъы да кичкине
Аювчыкънынъ ятагъыдыр.



Бир кунь Ана Аюв эрте турып, сабалыкъ емегине боткъа пиширген. Эе кес
софра башына кечип ерлешкен. Ана Аюв Баба Аювгъа балабан чанакъкъа,
озюне орта буюкликте чанакъкъа ве Аювчыкънынъ уфакъ чаначыкъкъа
боткъа толдургъан. Амма боткъа пек сыджакъ экен.

бала ана
Баба



Аювлар боткъа бираз сувусын деп, чанакъларыны софрада къалдырып,
ормангъа кезинмеге чикъкъанлар.
Тамам шу куню саба маалинде, Алтынсач адлы кичкине бир къызчыкъ да
орманда кезинген.



Къызчыкъ учь аюв яшагъан эвнинъ янына келип чыкъкъан. О, къапыны
такъылдаткъан. Амма ич бир кимсе онъа «Хош кельдинъ! Буюр! Кир!»
демеген.
Алтынсач къапыны ачып, ичери кирген.



Одада учь скемлени корьген.



О, энъ балабан скемлеге тырмашып отургъан. Амма шу скемле онъа пек
къаттылыкъ экен.



Орта буюкликтеки скемле онъа пек йымшакъ кельген. 



Энъ уфакъ скемле исе тамам келишкен. 



Амма Алтынсач онъа отургъанынен, скемле не ичюндир къырылгъан,
парча-кесек дагъылып кеткен.



Сонъра къызчыкъ боткъа толу чанакъларны корип къалгъан.

– Мен пек ач олдым, – деген о озь-озюне.

бала ана
Баба



Алтынсач чанакълар ичиндеки боткъаларнынъ дадыны бакъкъан. Балабан
чанакътаки боткъа онъа пек сыджакъ кельген.

Баба



Орта чанакътаки боткъа, аксине, пек сувугъан.

ана



Уфакъ чанакътаки боткъа исе тамам келишкен, лезети де пек гузель экен.
Алтынсач оны сонъунадже ашап битирген.

бала



Къызчыкъ ашап тойгъан сонъ, экинджи къаткъа котерильген ве
ятакъларгъа ятып бакъкъан.



Балабан ятакъ онъа пек къатты кельген.



Орта ятакъ къарардан йымшакъ экен!



Энъ уфагъыны исе пек бегенген!.. 
Алтынсач ятакъкъа узангъан да юкълап къалгъан.



Бир къач вакъыт кечкен сонъ, ормандан аювлар аилеси эвлерине къайтып
кельген. Олар босагъадан ичери адым атар-атмаз, эвлеринде бириси
олгъаныны дуйгъанлар.



– Хм…м, – деди Баба Аюв алчакъ къаба сесинен. – Эвимизде бириси бар!



– Ва-а-й! – багъырды индже сеснен кичкине Аювчыкъ. – Кимдир меним
скемлеме отурып, оны къыргъан.



Cонъра олар эписи софра олгъан тарафкъа чевирильдилер.

– Бириси меним боткъамдан ашап бакъкъан, – деди Баба Аюв.

Баба



– Бириси меним боткъамнынъ ичине далгъан! – деди Ана Аюв.

ана



– Кимдир боткъамнынъ эписини ашагъан, манъа ич бир шей
къалдырмагъан! – деди ынджынып Аювчыкъ.

бала



Энди учь аюв гъыйчылдагъан мердивенден юкъары чыкътылар.

– Хм-м-м, – деди Баба Аюв алчакъ къаба сесинен. – Бириси меним ятагъыма
яткъангъа ошай.



– Бириси меним тёшегиме де кирип яткъан, – деди Ана Аюв.



– Ва-ай! – багъырды индже сеснен Аювчыкъ. – Кимдир меним ятагъымда
юкълай!



Алтынсач бу арада козьлерини ачты ве учь аювны коре.



– Вай! – абдырады Алтынсач.
Алтынсач шашып-шашмалагъанындан пенджереден азбаргъа атылып
секирген. О, табана къувет берип, артына бакъмадан эвине тараф
чапкъан.



Алтынсач бу вакъиадан сонъ бир даа аювлар яшагъан эвге якъынлашмагъан.

İngliz tilinden Arzı Aliyevanıñ tercimesi



     Bir bar eken, bir yoq eken, bir zamanları
ormanda üç ayuv yaşay eken. Balaban
BabaAyuv, orta böylü Ana Ayuv , bir de
kiçkine Bala Ayuvçıq.



Olar ormanda eki qatlı bir evde yaşaylar. Evde üç skemle bar. Balaban skemle
Baba Ayuvnıñ skemlesi, orta büyüklikte - Ana Ayuvnıñ skemlesi , eñ ufağı  ise
Ayuvçıqnıñ skemlesi.



Ekinci qattaki odada üç yataq bar. Büyük yataq Baba Ayuvnıñ yatağı, orta
büyüklikte  - Ana Ayuvnıñ, eñ ufağı da kiçkine Ayuvçıqnıñ yatağıdır.



Bir kün Ana Ayuv erte turıp, sabalıq yemegine botqa pişirgen. Eye kes sofra
başına keçip yerleşken. Ana Ayuv Baba Ayuvğa balaban çanaqqa, özüne orta
büyüklikte çanaqqa ve Ayuvçıqnıñ ufaq çanaçıqqa botqa toldurğan. Amma
botqa pek sıcaq eken.

bala ana
baba



Ayuvlar botqa biraz suvusın dep, çanaqlarını sofrada qaldırıp, ormanğa
kezinmege çiqqanlar.
Tamam şu künü saba maalinde, Altınsaç adlı kiçkine bir qızçıq da ormanda
kezingen.



Qızçıq üç ayuv yaşağan evniñ yanına kelip çıqqan. O, qapını taqıldatqan. Amma
iç bir kimse oña "Hoş keldiñ! Buyur! Kir!" demegen.
Altınsaç qapını açıp, içeri kirgen.



Odada üç skemleni körgen.



O, eñ balaban skemlege tırmaşıp oturğan. Amma şu skemle oña pek qattılıq
eken. 



Orta büyüklikteki skemle oña pek yımşaq kelgen.



Eñ ufaq skemle ise tamam kelişken. 



Amma Altınsaç oña oturğanınen, skemle ne içündir qırılğan, parça-kesek
dağılıp ketken.



Soñra qızçıq botqa tolu çanaqlarnı körip qalğan.

– Men pek aç oldım, – degen o öz-özüne.

bala ana
baba



Altınsaç çanaqlar içindeki botqalarnıñ dadını baqqan. Balaban çanaqtaki
botqa oña pek sıcaq kelgen.

baba



Orta çanaqtaki botqa, aksine, pek suvuğan.

ana



Ufaq çanaqtaki botqa ise tamam kelişken, lezeti de pek güzel eken. Altınsaç onı
soñunace aşap bitirgen.

bala



Qızçıq aşap toyğan soñ, ekinci qatqa köterilgen ve yataqlarğa yatıp baqqan.



Balaban yataq oña pek qattı kelgen.



Orta yataq qarardan yımşaq eken!



Eñ ufağını ise pek begengen!.. 
Altınsaç yataqqa uzanğan da yuqlap qalğan.



Bir qaç vaqıt keçken soñ, ormandan ayuvlar ailesi evlerine qaytıp kelgen. Olar
bosağadan içeri adım atar-atmaz, evlerinde birisi olğanını duyğanlar.



– Hm…m, – dedi Baba Ayuv alçaq qaba sesinen. – Evimizde birisi bar!



– Va-a-y! – bağırdı ince sesnen kiçkine Ayuvçıq. – Kimdir menim skemleme
oturıp, onı qırğan.



Coñra olar episi sofra olğan tarafqa çevirildiler.

– Birisi menim botqamdan aşap baqqan, – dedi Baba Ayuv.

BABA



– Birisi menim botqamnıñ içine dalğan! – dedi Ana Ayuv.

ana



– Kimdir botqamnıñ episini aşağan, maña iç bir şey qaldırmağan! – dedi ıncınıp
Ayuvçıq.

bala



Endi üç ayuv ğıyçıldağan merdivenden yuqarı çıqtılar.

– Hm-m-m, – dedi Baba Ayuv alçaq qaba sesinen. – Birisi menim yatağıma
yatqanğa oşay.



– Birisi menim töşegime de kirip yatqan, – dedi Ana Ayuv.



– Va-ay! – bağırdı ince sesnen Ayuvçıq. – Kimdir menim yatağımda yuqlay!



Altınsaç bu arada közlerini açtı ve üç ayuvnı köre.



– Vay! – abdıradı Altınsaç.
Altınsaç şaşıp-şaşmalağanından pencereden azbarğa atılıp sekirgen. O, tabana
quvet berip, artına baqmadan evine taraf çapqan.



Altınsaç bu vaqiadan soñ bir daa ayuvlar yaşağan evge yaqınlaşmağan.


























































